
Lawatan Pelajar Geologi ke Taman 
Kinabalu, Ku ndasa ng Artikel o/eh: Hazerina Pungut 

Lawatan sambil belajar kursus SG31303 Geopelancongan 

untuk pelajar tahun tiga program Geologi telah dijalankan 
bagi memenuhi keperluan kursus dan sebagai 
pendedahan kepada mereka untuk memahami 
bagaimana pengurusan suatu geotapak itu dilaksanakan 
dan mencadangkan langkah-langkah yang perlu 
dilakukan untuk menaiktarafnya sebagai sebuah kawasan 

geopelancongan. Kerja lapangan selama sehari ini 
diketuai oleh Prof. Dr. Felix Tongkul dan dibantu oleh Pn. 
Hazerina Pungut. Lawatan dimulakan dengan 

mengunjungi Sabah Parks Exhibition Hall dan seterusnya 
ke dewan tayangan untuk melihat paparan slideshow dan 

sesi soal jawab berkenaan Taman Kinabalu yang diberikan 

oleh pegawai pengurusan taman. Lawatan diteruskan ke 
Kinabalu Natural History Gallery yang menempatkan 
bahan pameran seperti berbagai jenis batuan, spesies 
haiwan serta tumbuhan dan kebudayaan masyarakat 
setempat. Melalui lawatan ini, para pelajar dapat 

mengaplikasikan pengetahuan teori yang dipelajari 

semasa kuliah dan lebih memahami maksud 

geopelancongan itu. 

Prof. Dr. Felix Tongkul memberi penerangan tentang Gunung Kinabalu. 

Prof. Dr. Felix Tongkul menyampaikan cenderahati kepada pegawai Taman Kinabalu. 

